
Andrew M. Cuomo, Gouvènè YON PIBLIKASYON DIVIZYON LOJMAN AK RENOUVÈLMAN  
KOMINOTE ETA NEW YORK 

BIWO ADMINISTRASYON PRI LWAYE 

 
 

 
 
 

Yon pri lwaye preferansyèl se yon pri lwaye yon mèt kay dakò pou reklame ki pi ba pase pri lwaye ki anba 
kontwòl legal mèt kay la kapab touche legalman. 

 
Mèt kay yo kapab deside sispann pri lwaye preferansyèl la epi reklame pi gwo pri lwaye ki anba kontwòl legal lè 
kontra lwaye a renouvle oswa lè lokatè kite apatman an nèt (gade Egzanp #1). Men, lwa yo ki konsène pri 
lwaye a enpoze yon kondisyon sou dwa yon mèt kay pou touche pri lwaye ki anba kontwòl legal li reklame a. 
Pri lwaye ki anba kontwòl legal la te dwe ekri nan kontra lwaye pou apatman ki vid oswa nan renouvèlman 
kontra lwaye kote mèt kay la te mande pri lwaye preferansyèl la pou premye fwa. Answit, DHCR rekòmande 
pou mèt kay la endike pri lwaye legal la nan tout lòt renouvèlman kontra lwaye yo. Anrejistreman pri lwaye ki 
anba kontwòl legal nan DHCR poukont li p ap detèmine pri lwaye ki anba kontwòl legal pou itilizasyon pidevan 
(gade Egzanp #2). 

 
Answit, dire kontra lwaye a sèlman ka afekte dwa mèt kay la pou sispann yon pri lwaye preferansyèl. Si kontra 
lwaye a gen yon dispozisyon ki endike pri lwaye preferansyèl la dwe kontinye pou dire kontra lwaye a, pa 
sèlman dire espesyal kontra lwaye a, lè sa a mèt kay la pa kapab sispann pri lwaye preferansyèl la pou kontra 
lwaye sa a (gade Egzanp #3). Pri lwaye preferansyèl la ap kontinye reprezante baz pou fiti ogmantasyon pri 
lwaye a. Men, si kontra lwaye a pa di anyen sou sa epi li pa gen yon dispozisyon ki te eklèsi si pri lwaye 
preferansyèl la se te pou “dire kontra lwaye a” oswa “tout dire kontra lwaye a,” lè sa a mèt kay la ka sispann pri 
lwaye preferansyèl la nan moman renouvèlman kontra lwaye a. (Gade Egzanp #4) 

 
Paske ajans lan jwenn yon mèt kay ka sèlman mande yon frè pou reta jiska 5% pri lwaye li reklame ak touche, 
epitou paske mèt kay la ka sispann pri lwaye preferansyèl yo pandan dire yon kontra lwaye a, ajans lan p ap 
pèmèt yon mèt kay aplike yon kloz nan kontra lwaye ki gen pri lwaye estabilize ki prevwa mèt kay la ka sispann 
yon pri lwaye preferansyèl oswa yon pri lwaye ki gen rabè kote lokatè a pa peye pri lwaye preferansyèl la oswa 
pri lwaye ki gen rabè a anvan yon sèten jou nan mwa a. Ajans lan entèdi tou itilizasyon nenpòt lòt kloz kontra 
lwaye a ki kondisyone peman yon pri lwaye ki gen rabè dapre aksyon lokatè a fè, tankou peman lwaye lokatè a 
fè sou fòm elektwonik. Lokatè a kapab konteste rekouvreman pi gwo pri lwaye mèt kay la fè ki baze sou kloz sa 
yo nan yon plent pou pri lwaye ki twòp nan DHCR oswa yon tribinal ki gen jiridiksyon konpetan kapab revize 
plent lan. DHCR kapab mande pou mèt kay la retire kalite kloz sa a nan yon kontra lwaye si lokatè a depoze yon 
plent konsènan kontra lwaye a. 

 
Anjeneral, nou p ap egzamine istwa lokasyon ki vini anvan peryòd 4 ane nan depo yon plent pou pri lwaye ki 
twòp. Men, Amannman 2014 Amannman Kòd Pri Lwaye ane 2014 la pa prevwa lè yon mèt kay reklame pri 
lwaye li mande a se yon pri lwaye "preferansyèl", DHCR ap egzamine kontra lwaye a ak istwa pri lwaye a 
imedyatman anvan pri lwaye preferansyèl la, menmsi se anvan 4 ane, pou asire pi gwo pri lwaye "legal" la 
kalkile kòrèkteman ak legalman. 

Lwa 2015 konsènan Pri Lwaye te chanje alokasyon pou apatman vid ki endike yon mèt kay kapab ajoute pri 
lwaye ki anba kontwòl legal lè lokatè k ap kite apatman an t ap peye yon pri lwaye preferansyèl. Si yon lokatè 
k ap kite yon apatman t ap peye yon pri lwaye preferansyèl, ogmantasyon pri lwaye pou lokasyon apatman 
vid la ki pa kapab aplike nan pri lwaye legal lokatè k ap kite apatman an ap limite a 5% si dènye kontra lwaye 
pou apatman ki vid la te kòmanse depi mwens pase dezan, 10% si se mwens pase depi twazan, 15% si se 
mwens pase depi katran epi 20% si se depi katran oswa plis. 

 
Kèk egzanp 

 
Egzanp # 1 

 
Mesye Jones te siyen yon kontra lwaye pou yon ane, ki anvigè 1ye oktòb 2006. Kontra lwaye a te endike yon 
pri lwaye $1,200 dola ki anba kontwòl legal ak yon pri lwaye preferansyèl $1,000 dola. 

 
1. Kontra lwaye a te gen yon kloz ki te endike "mèt kay la dwe ofri pri lwaye preferansyèl 

la sèlman pandan dire kontra lwaye a". 
2. Nan dat 1ye oktòb 2007, lè renouvèlman kontra lwaye yon ane Mesye Jones kòmanse, pri 

lwaye ki anba kontwòl legal la ogmante a 3% pou rive a $1,236 dola, epi pri lwaye 
preferansyèl la ogmante a 3% pou rive a $1,030 dola. Mesye Jones ap peye pri lwaye 
$1,236 dola. 

3. Nan egzanp sa a, mèt kay la kapab sispann touche pri lwaye preferansyèl la nan moman 
renouvèlman kontra lwaye a akòz kloz kontra lwaye ki site anwo a. 

 
Egzanp # 2 

 
Mesye Jones te siyen yon kontra lwaye pou yon ane, ki anvigè 1ye oktòb 2006. Kontra lwaye a te endike yon pri 
lwaye $1,000 dola ki anba kontwòl legal. 

 
1. Kontra lwaye a pa t gen okenn kloz ki endike se te yon pri lwaye preferansyèl epitou kontra 

lwaye a pa t site pri lwaye $1,200 dola ki anba kontwòl legal. Nan dat 1ye avril 2007, mèt 
kay la te depoze yon fòm Anrejistreman nan DHCR ki te endike yon pri lwaye $1,200 dola ki 
anba kontwòl legal ak yon pri lwaye preferansyèl $1,000 dola. 

2. Nan dat 1ye oktòb 2007, lè renouvèlman kontra lwaye yon ane Mesye Jones kòmanse, pri 
lwaye preferansyèl la ogmante a 3% pou rive a $1,030 dola. Mesye Jones ap peye pri lwaye 
$1,030 dola. 

3.  Nan egzanp sa a, mèt kay la pa t konsève pri lwaye $1,200 dola ki anba kontwòl legal pou itilize 
pidevan tankou si sa pa t ekri nan kontra lwaye a. Anrejistreman mèt kay la te fè a pa t detèmine 
pri lwaye ki anba kontwòl legal pou itilizasyon pidevan. 

 
Egzanp # 3 

 
Mesye Jones te siyen yon kontra lwaye pou yon ane, ki anvigè 1ye oktòb 2006. Kontra lwaye a te endike yon 
pri lwaye $1,200 dola ki anba kontwòl legal ak yon pri lwaye preferansyèl $1,000 dola. 

 
1. Kontra lwaye a te gen yon kloz ki te endike "mèt kay la dwe ofri pri lwaye 

preferansyèl la pandan dire kontra lwaye a". 
2. Nan dat 1ye oktòb 2007, lè renouvèlman kontra lwaye yon ane Mesye Jones kòmanse, pri lwaye 

ki anba kontwòl legal la ogmante a 3% pou rive a $1,236 dola, epi pri lwaye preferansyèl la 
ogmante a 3% pou rive a $1,030 dola. Mesye Jones ap peye pri lwaye $1,030 dola. 

3. Nan egzanp sa a, mèt kay la dwe kontinye baze ogmantasyon pri lwaye a nan renouvèlman kontra 
lwaye a pou Mesye Jones sou pri lwaye preferansyèl la, akòz kloz kontra lwaye ki endike anwo a. 

Egzanp # 4 
 

Mèt kay a, ABC Corporation ofri Madam Santiago yon kontra lwaye a. Madam Santiago te siyen yon kontra 
lwaye pou yon ane, ki anvigè 1ye oktòb 2006. Kontra lwaye a te endike yon pri lwaye $1,500 dola ki anba 
kontwòl legal ak yon pri lwaye preferansyèl $1,000 dola. 

 
1. Kontra lwaye a pa t gen okenn kloz ki te endike aklè si pri lwaye preferansyèl la se te pou 

"dire kontra lwaye a" oswa " tout dire kontra lwaye a". Kontra lwaye a pa t di anyen sou afè 
sa a. 

2. Nan dat 1ye oktòb 2007, lè renouvèlman kontra lwaye yon ane Madam Santiago kòmanse, pri lwaye 
ki anba kontwòl legal la ogmante a 3% pou rive a $1,545 dola, epi pri lwaye preferansyèl la ogmante 
a 3% pou rive a $1,030 dola. ABC Corporation kapab chwazi pou egzije Madam Santiago pou peye 
pri lwaye $1,545 dola a. 

3. Nan egzanp sa a, mèt kay la kapab sispann touche pri lwaye preferansyèl la nan moman 
renouvèlman kontra lwaye a paske kontra lwaye a pa t gen yon kloz ki endike pri lwaye 
preferansyèl la se te pou "tout dire kontra lwaye a". 

 
Pri Lwaye Preferansyèl ak Retrè Anba Kontwòl Legal 

 
Lè yon lokatè ki t ap peye yon pri lwaye preferansyèl kite yon apatman epi pri lwaye legal la rive legalman nan 
Limit Pri Lwaye pou Retire Anba Kontwòl Legal, apatman an gen egzanpsyon nan kontwòl legal la. 

 
Sèvis pou pri redui yo 

 
Gen de (2) kalite plent konsesyon pri lwaye. Youn se yon konsesyon pou sèten mwa, tankou pa egzanp, kote 
kontra lwaye a prevwa lokatè a p ap gen pou peye lwaye a pou yon mwa oswa pou plis mwa ki endike pandan 
dire kontra lwaye a. Kalite konsesyon sa a pa konsidere kòm yon pri lwaye preferansyèl. 

 
Lòt kalite a se yon konsesyon pwopòsyonèl, kote valè lajan mwa (yo) lè lwaye a gratis pwopòsyonèl sou tout 
dire kontra lwaye a epi li pa asosye avèk yon sèten oswa kèk mwa. Yon konsesyon pwopòsyonèl se menm ak 
yon pri lwaye preferansyèl toutbon epi y ap trete li nan menm mannyè a. 

 
Lòt Konsiderasyon yo 

 
Kote lokatè a gen pou peye yon pri lwaye preferansyèl, sa ki endike anba la a ap aplike. 

 
1. Alokasyon pou sou-lokasyonmèt kay la kapab reklame a (epi lokatè a kapab transmèt li ba  

sou-lokatè a) baze sou pri lwaye legal la. Ogmantasyon siplemantè 10% lokatè a kapab mande pou 
sou-lokatè a peye pou itilizasyon mèb yo baze sou pri lwaye preferansyèl la. 

2. Kotizasyon pwopòsyonèl pri lwaye lokatè a kapab mande pou yon kamarad chanm peye baze sou 
pri lwaye preferansyèl la. 

3. Kantite lajan yon depo garanti mèt kay la kapab touche nan men yon lokatè baze sou pri lwaye  
legal la. 

4. Limit sou rekouvreman posib ogmantasyon pri lwaye akòz Gwo Reparasyon Kapital (6% nan 
Vil New York; 15% deyò Vil New York) baze sou pri lwaye legal la. 

5. Lè DHCR bay yon lòd pou redui pri lwaye a pou sèvis yo ki diminye, si kontra lwaye lokatè a nan 
moman oswa anvan gen yon pri lwaye legal epitou si li prevwa yon pri lwaye preferansyèl, pri 
lwaye a ap redui pou rive nan pri lwaye preferansyèl kontra lwaye anvan an. Si kontra lwaye lokatè 
a nan moman an gen yon pri lwaye legal, menmsi kontra lwaye anvan an te prevwa yon pri lwaye 
preferansyèl, pri lwaye a ap redui pou rive nan pri lwaye legal kontra lwaye anvan an. 

Sous: 
Chapit 82 Lwa 2003 
Kòd Estabilizasyon Pri Lwaye Vil New York, Seksyon 2521.2  
Règleman Pwoteksyon Lokatè, Seksyon 2501.2 

 
 
 

Pou jwenn plis enfòmasyon oswa èd, rele Liy Enfòmasyon DHCR 
sou Lwaye, oswa ale nan Biwo Lwaye Minisipalite oswa Konte ou. 

 
 

Queens Konte Westchester  
92-31 Union Hall Street 75 South Broadway 
6th Floor White Plains, NY 10601 
Jamaica, NY 11433 
(718) 739-6400 

 
Lower Manhattan Bronx 
25 Beaver Street 2400 Halsey Street 
5th Floor Bronx, NY 10461 
New York, NY 10004 
Bò Sid 110th St. ak pi ba 

 

Upper Manhattan Brooklyn 
163 W. 125th Street 55 Hanson Place 
5th Floor 7th Floor 
New York, NY 10027 Brooklyn, NY 11217 

